
 

 

 

 

19 Ebrill 2023 

Annwyl Eluned 

Bwrdd Iechyd Prifysgol Betsi Cadwaladr 

Yn ein cyfarfodydd ddydd Iau 30 Mawrth, trafododd y Pwyllgor Iechyd a Gofal Cymdeithasol a’r 

Pwyllgor Cyfrifon Cyhoeddus a Gweinyddiaeth Gyhoeddus faterion yn ymwneud â Bwrdd Iechyd 

Prifysgol Betsi Cadwaladr ac unrhyw gamau posibl y gallai’r Pwyllgor eu cymryd.  Er bod y sefyllfa yn 

peri pryder i’r ddau Bwyllgor, rydym am sicrhau y bydd unrhyw gamau y bydd y Pwyllgorau’n eu 

cymryd yn amserol ac yn ychwanegu gwerth. Rydym yn awyddus i osgoi dyblygu gwaith, a byddwn 

yn gweithio gyda’n gilydd lle bo’n briodol i sicrhau hynny. Rydym hefyd yn ymwybodol o effaith y 

sefyllfa bresennol ar y staff a’r bwrdd iechyd. 

Rydym wedi cytuno i ailystyried y mater hwn, ac unrhyw gamau y gallai’r Pwyllgor eu cymryd, yn ein 

cyfarfod cydamserol ar 25 Mai. Er mwyn hwyluso’n trafodaethau, byddem yn ddiolchgar pe gallech 

ddarparu’r wybodaeth a amlinellir yn yr atodiad i’r llythyr hwn. Byddem yn ddiolchgar hefyd pe baech 

yn ymateb erbyn 12 Mai 2023.  

Atodiad: Bwrdd Iechyd Prifysgol Betsi Cadwaladr 

Yn dilyn cyfarfod y  Pwyllgor Iechyd a Gofal Cymdeithasol a’r Pwyllgor Cyfrifon Cyhoeddus a 

Gweinyddiaeth Gyhoeddus pan drafodwyd y sefyllfa ym Mwrdd Iechyd Prifysgol Betsi Cadwaladr, 

byddem yn ddiolchgar pe gallech ddarparu gwybodaeth am y materion isod, a hynny erbyn 12 Mai 

2023. 

 Gwybodaeth ychwanegol am y Tîm Ymyrraeth a Chymorth gan gynnwys ei benodiad, ei 

gylch gorchwyl, ei ddulliau o weithio, ei ymrwymiad o ran amser, ac ei berthynas â 

Llywodraeth Cymru a Gweithrediaeth newydd y GIG. 

 Y wybodaeth ddiweddaraf am y gwaith a’r cynnydd a wnaed o ran cyflawni’r amcanion a 

bennwyd o dan y drefn mesurau arbennig newydd a gyflwynwyd yn y Bwrdd Iechyd. 

 Amserlen ar gyfer y gwaith o geisio gwella atebolrwydd, yn ogystal â’r gwaith o ddiwygio 

a diweddaru’r fframwaith ymyrryd ac uwchgyfeirio. 

Mewn perthynas â phwyntiau 2. a 3. uchod, byddai'r Pwyllgorau'n ddiolchgar pe gallech ein 

diweddaru bob chwe mis am y cynnydd a wneir yn y meysydd hyn. 




